
	Réamhrá
Sa cháipéis seo, déantar iniúchadh ar na bealaí éagsúla a bheadh ag scoil dul i ngleic le géarchéim agus déantar iarracht cabhair a thabhairt i bhforbairt ar pholasaí scoile sa réimse seo.  D’fhoilsigh fondúireacht Calouste Gulbenkian sa Bhreatain leabhar úsáideach ar an ábhar ‘Wise Before the Event’. Cabhraíonn an leabhar seo le scoileanna a bheith chomh hullamh agus is féidir nuair a tharlaíonn géarchéim.  Tá go leor den eolas sna treoirlínte seo ag teacht leis an leabhar sin, chomh maith leis na treoirlínte atá foilsithe sa leabhar ‘Suicide, Bereavement and Loss: Perspectives and Responses’ (eagr. Luke Monahan IAPCE).  Go hiondúil bíonn bás, cailliúint nó tráma mar chuid de shaol phobal na scoile ag pointe éigin.  Tuigtear nach féidir a bheith go hiomlán ullamh dul i ngleic le tragóidí – tá gach cás éagsúil.  Mar sin féin is gá don scoil dian-mhachnamh a dhéanamh ar na gnéithe a bheadh riachtanach chun a bheith ullamh dá leithéid.  Is éard atá sna treoirlínte seo ná iarracht cabhrú leis an scoil próiseas a chur ar bun agus teacht ar pholasaí.  Is gá a mheabhrú nach féidir leis an scoil freagracht iomlán a ghlacadh déileáil le géarchéim agus ní cóir go mbeifí ag súil leis sin.  Is é atá i gceist ná go n-aithneodh an scoil a ról agus go n-oibreodh an scoil i gcomhpháirt le daoine eile chun tacú leo siúd atá bainteach le géarchéim.


	

	

	

	Réimse Géarchéimeanna
Tarlaíonn go leor cineálacha géarchéimeanna le linn saol scoile:
· Bás sa chlann
· Féinmharú scoláire, múinteora, tuismitheora
· Bás ball den fhoireann nó scoláire

· Tine sa scoil nó pléascadh

· Foréigean fisiceach ina ngortaítear duine go holc sa scoil

· Timpiste ar thuras scoile



	

	

	

	Tionchar
Beidh scoileanna ina bhfuil gréasán maith caidrimh idir dhaoine (áit a ndéantar cúram den duine ina iomláine) níos fearr in ann dul i ngleic le géarchéimeanna nuair a tharlaíonn siad. Seo a leanas na spriocanna tréadchúraim lárnacha a bheadh ag scoil dá leithéid:
Spriocanna Tréadchúraim na Scoile
Go bunúsach, féachfaidh scoileanna, ag a bhfuil na spriocanna seo, chuige go mbeidh:


· Meas a chothú agus forbairt a dhéanamh ar gach scoláire.

· Glacadh le ról gach duine i bpobal na scoile agus tacaíocht a thabhairt don duine sa ról sin.

· Timpeallacht a chothú a fhreastalaíonn ar riachtanais an scoláire.

· Tosaíocht a thabhairt do chothú caidrimh múinteoireachta agus foghlama.

· Aitheantas a thabhairt do bhuanna agus do chumas.

· Ceannaireacht a spreagann comhoibriú.

· Soiléireacht ó thaobh polasaithe, rólanna, freagrachtaí agus tascanna.

· Tacaíocht a thabhairt do churaclam tarraingteach – an         t-ábhar agus na modhanna oibre
· Monatóireacht leanúnach ar dhul chun cinn an scoláire ag gach leibhéal.

· Freagracht a ghlacadh, tacaíocht a thabhairt agus meastóireacht a dhéanamh ag gach leibhéal.

· Gach duine a chur san áireamh i saol na scoile.  
    (Monahan L, The Year Head, IAPCE 1998 lch.10)

• tacaíochtaí éagsúla ar fáil do gach duine i bpobal na scoile, a mbeidh fáil orthu le linn géarchéime – sa ghearr agus san fhad téarma
• ceisteanna faoi thráma á n-ardú i suímh éagsúla laistigh den churaclam.
• polasaí á imlíniú chun déileáil le trámaí éagsúla i gcomhthéacs na scoile.
• athbhreithniú rialta á dhéanamh ar na struchtúir thacaíochta agus thagartha atá ar fáil sa scoil.


	

	

	


	Frithghníomhú i gcás Tráma

	Ar ndóigh níl aon bhealach ‘ceart’ tuiscint a fháil ar an gcaoi a rachadh géarchéim i bhfeidhm ar dhaoine éagsúla. Cabhraíonn sé má tá an scoil ullamh do chúinsí éagsúla, áfach.  Is údar maith chun gnímh é seo do scoileanna agus iad ag déileáil le bás, caillteanas agus tragóid ar bhealach cuimsitheach. Tugann an Eagraíocht Dhomhanda Sláinte an sainmhíniú seo a leanas ar Post Traumatic Stress Disorder (PTSD)– ‘frithghníomhú ar imeacht / eachtra atá lasmuigh den ghnáth-réimse taithí daonna agus a ghoillfeadh ar mórán duine ar bith’ (Wise Before the Event, lch 15).  Seo a leanas mar a aithneofaí go raibh PTSD ar dhuine:

	1. Eachtra a fhulaingt athuair
2. An tEachtra a sheachaint
3. Buaireamh agus múscailt as an ngnách
4. Frithghníomhú an mhúinteora
	Sa chás seo airíonn an duine na mothúcháin chéanna agus a d’airigh sé/sí le linn na heachtra.  D’fhéadfadh sé seo tarlú ar bhealaí éagsúla gan rabhadh agus mar thoradh ar eachtra ghríosaithe.  D’fhéadfadh boladh, pictiúr nó focal na mothúcháin a spreagadh.
Bealach amháin a ndéileáiltear le mothúcháin phianmhara ná iad a chur glan as aigne. Déanfaidh an duine iarracht gan an tráma a thabhairt chun cuimhne.  D’fhéadfaí é seo a thabhairt faoi deara sa chaoi a choinníonn duine amach ó thuismitheoirí agus ó chairde.  D’fhéadfaí é a thabhairt faoi deara freisin in athrú dearcadh i leith na todhchaí. Uaireanta braitear ‘survivor guilt’. Seo mothúcháin a chuidíonn leis an duine gan na mothúcháin phianmhara eile a bhrath.
Is féidir buaireamh de bharr tráma i nduine óg a thabhairt faoi deara ar bhealaí éagsúla. Tarraingíonn Yule and Gold (1993) aird ar na gnéithe seo a leanas:

• Deacracht díriú ar obair / deacrachtaí comhchruinnithe 
  • Codladh míshocair 
  • Deacrachtaí scaradh ó thuismitheoirí 
  • Fadhbanna cuimhne
  • Buaireamh as an ngnách maidir le contúirtí 
  • Faitíos
  • Cantal
  • Dúlagar (depression) 
  • Brón gan réiteach  
  • Imní agus líonrith (panic)
Baineann na gnéithe thuasluaite le múinteoirí chomh maith. Caithfear tacaíocht do mhúinteoirí a chur san áireamh i gcomhthéacs forbartha polasaí, go háirithe iad siúd atá ag déileáil go díreach le tráma.  Ba chóir machnamh ar na pointí seo a leanas:
• An tábhacht a bhaineann le polasaí scoile ar thráma.
• Cé chomh riachtanach is atá sé gan múinteoirí a fhágáil gan tacaíocht agus iad ag déileáil le géarchéim.

• Bealaí éagsúla a chur ar fáil do mhúinteoirí le tacaíocht   phearsanta agus tacaíocht phraiticiúil a fháil.
• Próiseas a chur i bhfeidhm le hathbhreithniú a dhéanamh ar na heachtraí a bhaineann leis an tráma ag am cuí.
• Laethanta inseirbhíse a chur ar fáil do mhúinteoirí a phléann le bás, caillteanas agus tragóid.

• Córas soiléir atreorúcháin (referral) a chur i bhfeidhm sa scoil.


		

	

	

	

	

	Foireann Géarchéime

Foireann Géarchéime – Creat Oibre



Ról Ceannaireachta
Ról an Chomhairleora
Ról an tSéiplínigh
Ról Idirchaidrimh Clainne
Ról Cumarsáide
Tá sé tábhachtach creat oibre de phlean a chur le chéile a d’fhéadfaí a úsáid in am géarchéime.  Ar ndóigh ní gá go gcloífí go hiomlán leis an bplean, ach bheadh sé ina thacaíocht sa chás go dtarlódh géarchéim agus nach mbeadh mórán ama machnamh a dhéanamh.  Cabhróidh an t-ábhar seo a leanas le scoileanna a leithéid de phlean a chur le chéile, a bheidh feiliúnach i gcomhthéacs scoil ar leith agus i gcomhthéacs pholasaí na scoile sin.  Déan machnamh ar na ceisteanna agus ar na moltaí seo a leanas:
• Cad iad na hacmhainní atá ar fáil i do scoil a bheadh úsáideach dá dtarlódh géarchéim?
• Céard iad na céimeanna a chaithfear a thógáil i gcomhthéacs do scoil féin – traenáil foirne, dréacht-phlean a fhorbairt, scoláirí agus tuismitheoirí a chur ar an eolas… ?
Is í an aidhm atá le Foireann Géarchéime ná déileáil le haon tráma mór a d’fhéadfadh tarlú i saol na scoile.  Bheadh féinmharú, mar shampla, ar cheann de na trámaí ar a ngníomhódh an fhoireann.  Ar mhaithe leis na treoirlínte seo, úsáidfear féinmharú mar shampla in úsáid an chreata oibre.  Moltar go mbeadh an fhoireann seo ar fáil go lánaimseartha.  Tá sé tábhachtach go ndéanfaí cur síos soiléir ar rólanna agus ar fhreagrachtaí na mball foirne agus go mbeadh an traenáil agus na hacmhainní cuí curtha ar fáil dóibh ionas go mbeadh siad in ann dul i ngleic le géarchéim go sciobtha agus go héifeachtach. Tá sampla de chreat oibre d’fhoireann dá leithéid anseo thíos – is féidir le scoileanna é a chóiriú ar mhaithe lena gcomhthéacs féin.  Is féidir tuilleadh sonraí ar an gcreat oibre seo a fháil in Echoes of Suicide (Veritas; 2001:lgh129-153). I gceartlár an chreata oibre tá na baill foirne a mbeidh na rólanna seo a leanas acu:

• Ceannaireacht
• Comhairleoireacht 
• Idirchaidreamh Baile/Scoile
• Séiplíneacht
• Cumarsáid
Bheadh an Príomhoide sa ról seo go hiondúil agus is air/uirthi a bheadh freagracht i ngach gné de shaol na scoile.  I gcás go dtarlaíonn féinmharú aireoidh an príomhoide an brú a bhaineann leis na freagrachtaí sa scoil agus é/í ag iarraidh na hiarrachtaí a chomhordú dul i ngleic leis an ngéarchéim.  Baineann ról an Phríomhoide le tacaíocht a thabhairt do dhaoine eile sa scoil.  Léirítear é seo sa chaoi a ghlactar le mothúcháin na ndaoine a ndeachaigh géarchéim i bhfeidhm orthu agus sa chaoi a chuirtear deiseanna ar fáil do dhaoine labhairt agus plé a dhéanamh ar an gcaoi a ndeachaigh eachtra i bhfeidhm orthu.  Is féidir leis an bPríomhoide polasaí a leagan síos don scoil ar an ábhar seo.  Seo a leanas cuid de na moltaí maidir le freagrachtaí na foirne géarchéime ina leithéid de chás:
Freagracht Coiscthe
• Polasaí a chruthú agus a chur i bhfeidhm chun cosc a chur le féinmharú, chun idirghabháil a dhéanamh sa chás go dtarlódh féinmharú agus iarchúram i ndiaidh féinmharaithe. 
• Foireann Géarchéime traenáilte a bheith ann réidh chun feidhmiú
• Inseirbhís a chur ar fáil don fhoireann ar shaincheisteanna báis agus tráma. 
• Cláir a chur san áireamh sa churaclam a phléann le caillteanas, le bás agus le saincheisteanna eile ar an ábhar. 
• Liosta de phearsanra oilte a bheith ar fáil sa scoil ar a mbeadh sonraí teagmhála do shíceolaí na scoile, do phearsanra meabhair-shláinte, don chléir, do na Gardaí, do dhochtúirí áitiúla agus do ghníomhaireachtaí deonacha ábhartha eile.
Freagracht Idirghabhála  
• A chinntiú go bhfuil an bás tarlaithe 
• Comhbhrón a chur in iúl don chlann agus a chur in iúl go dtacaíonn an scoil go hiomlán leis an gclann 
• Aimseoidh an príomhoide duine sa chlann ar féidir leis an scoil teagmháil a dhéanamh leis/léi – cuirfear síos ar a ról agus ar an gcaoi ar féidir leis an scoil teagmháil a dhéanamh leis an duine sin 
• Fíricí maidir leis an mbás a shoiléiriú
• Cruinniú a thionól leis an bhfoireann géarchéime
• Fógra a ullmhú don fhoireann agus do na daltaí
• Cinneadh a dhéanamh conas agus cathain an nuacht a roinnt leo
• Cruinnithe foirne speisialta a eagrú mar is cuí 
• Próiseas a chur ar bun chun déileáil le fiosruithe gutháin, go háirithe ó thuismitheoirí atá imníoch
• An Bord Bainistíochta a chur ar an eolas
• Preas ráiteas a ullmhú
Freagracht Iarchúraim 

• A chinntiú go bhfuil tacaíocht leanúnach ar fáil do dhaltaí, don fhoireann agus do thuismitheoirí
• Cruinniú a eagrú leis an bhfoireann géarchéime chun éifeacht sofhreagracht na foirne a mheas
• Soláthar a dhéanamh d’aon imeacht cuimhneacháin cuí
Beidh ról lárnach ag comhairleoir na scoile san fhoireann géarchéime, agus beidh sé de fhreagracht air/uirthi a bheith i gceannas ar an réimse seirbhísí comhairleoireachta a bheadh riachtanach ag am an ghátair. I gcás géarchéime bheadh an caidreamh atá cruthaithe cheana féin idir an comhairleoir agus na daltaí an-tábhachtach – go háirithe ó thaobh forbairt phearsanta de. Is ag an gcomhairleoir atá an ról tacú leis na daltaí atá i mbaol agus is an comhairleoir is fearr a bheidh in ann cuidiú leis an bhfoireann agus le tuismitheoirí ar bhealaí éagsúla. Sa chás go dtarlódh féinmharú beidh taithí agus saineolas an chomhairleora riachtanach sna bealaí seo a leanas:
Freagrachtaí Coiscthe 
• Cúnamh a thabhairt cláir a chur ar bun chun déileáil le bás agus le cosc ar fhéinmharú.  
• Tacaíocht agus acmhainní a chur ar fáil do mhúinteoirí a bheadh páirteach i gcláir OSPS a mhúineadh 
• Cúnamh a thabhairt inseirbhís a eagrú don fhoireann ar shaincheisteanna bainteach le caillteanas, le bainistíocht géarchéime agus le féinmharú
• Painéal a chur le chéile de phearsanra ón bhfoireann a chuirfidh tacaíocht ar fáil do dhaltaí agus don fhoireann in am an ghátair. Má tá aon bhall foirne a fuair traenáil sa réimse comhairleoireachta báis, ba chóir don duine sin a bheith ar an bpainéal
• Comhchaidreamh a chruthú idir síceolaí na scoile, pearsanra meabhair-shláinte, an chléir, na Gardaí, dochtúirí áitiúla agus gníomhaireachtaí deonacha ábhartha eile
Freagrachtaí Idirghabhála 
• Ba chóir don chomhairleoir an ról aige/aici a shoiléiriú agus pobal na scoile a chur ar an eolas faoi na seirbhísí comhairleoireachta a chuirfear ar fáil 
• Cur síos ar na seirbhísí sainiúla atá ar fáil – mar shampla: 
   Sonraí teagmhála do dhuine ar leith in eagraíocht tacaíochta 
   An painéal de phearsanra oilte ar an bhfoireann
   Na seomraí atá ar fáil / ar féidir a úsáid don chomhairleoireacht
   Na hamanna curtha ar leataobh don chomhairleoireacht 
• Nósanna imeachta soiléire a chur ar bun chun daltaí a sheoladh ar aghaidh chuig dochtúirí nó pearsanra eile lasmuigh den scoil
• Tacaíocht ar féidir leis an bhfoireann fónamh láithreach a bhaint as a chur ar fáil: 
   Eolas: tacú leo siúd faoi bhrón, conas daltaí i mbaol a aithint, conas na daltaí a sheoladh ar aghaidh chuig pearsanra oilte eile lasmuigh den scoil, córais tacaíochta
   Comhairleoireacht: a chur in iúl don fhoireann chun gur féidir leo siúd tacaíocht phearsanta a fháil mar is cuí
• Ba chóir don chomhairleoir – in éineacht leis an oide ranga – freastal ar na riachtanais a bheadh ag an rang ina raibh an dalta a fuair bás 
• A bheith ar fáil do dhaltaí chun tacú leo, chun a riachtanais a mheas agus chun iad a chur ar aghaidh chuig pearsanra oilte nuair is gá. Caithfear teagmháil a dhéanamh leis na tuismitheoirí sula gcuirtear dalta ar aghaidh chuig pearsanra lasmuigh den scoil
• Nuair is gá, téigh i dteagmháil le pearsanra / gníomhaireachtaí tacaíochta oideachasúla sa phobal
Freagracht Iarchúraim 
• Tacaíocht leanúnach a chur ar fáil do dhaltaí leochaileacha, go háirithe chun a chinntiú nach ndéanfaidh aon dalta aithris ar an bhféinmharú a rinne an dalta básaithe
• Monatóireacht leanúnach a dhéanamh ar rang an dalta básaithe
• I gcomhar leis an bhfoireann géarchéime, éifeacht sofhreagrachta na scoile a mheas agus athruithe a chur i bhfeidhm sa phróiseas más gá. Go háirithe déanfaidh an comhairleoir na nósanna imeachta a mheas i ndáil le daltaí a chur ar aghaidh chuig pearsanra oilte; an t-idirchaidreamh le pearsanra / gníomhaireachtaí lasmuigh den scoil agus leis na heagraíochtaí a dhéanann déileáil le caillteanas, le bás agus le féinmharú
Tá ról rí-thábhachtach ag an séiplíneach creideamh/spioradáltacht a mhúscailt i bpobal na scoile ag am mar seo. Tá ról tréadchúraim lárnach ag an séiplíneach tacú leis an gclann, leis na daltaí agus leis an bhfoireann. Beidh an séiplíneach mar bhall den fhoireann géarchéime nuair atá seirbhísí á n-eagrú, nuair atá teagmháil á dhéanamh leis an gcléir áitiúil agus chun tacú leis na daltaí agus leis an bhfoireann.
Freagrachtaí Coiscthe 
• Cur le cláir éagsúla atá ann a thacaíonn le daltaí maidir le caillteanas, le bás agus le féinmharú
• Searmanas bliantúil cuimhneacháin a eagrú do chairde agus do chlann an duine básaithe
Freagrachtaí Idirghabhála 
• Cuairt a thabhairt ar bhaile an duine básaithe nuair atá sé oiriúnach
• Cuidiú más rud é go bhfuil seirbhís paidreacha le heagrú 
• Obair ar an bpainéal d’fhoireann oilte na scoile, nuair is gá, chun déileáil le daltaí atá i ngátar 
• Dul i dteagmháil leis an gcléir áitiúil chun tacaíocht a ofráil, go háirithe maidir le socruithe sochraide agus le rannpháirtíocht na scoile sna socruithe sin
• A bheith ar fáil mar taca pearsanta agus spioradálta don fhoireann
• A bheith ar fáil do mhúinteoirí creidimh na scoile chun comhairle a chur orthu maidir le féinmharú
Freagrachtaí Iarchúraim 
• Páirt a ghlacadh meastóireacht a dhéanamh ar an bhfoireann géarchéime – beidh an séiplíneach freagrach go háirithe as gnéithe liotúirge agus spioradálta 
• Iarchúram a chur ar fáil don chlann – i gcomhar leis an Teagmhálaí Idirchaidrimh Baile-Scoile 
• Oibriú i gcomhpháirt leis an bhfoireann creidimh
Tá sé riachtanach go mbeadh ceangal idir an scoil agus clann an duine básaithe. Bheadh ról faoi leith ag an mball foirne a fheidhmeoidh mar theagmhálaí baile-scoile. I roinnt mhaith scoileanna titeann an fhreagracht sin ar an gcomhordaitheoir Idirchaidrimh Baile-Scoile. Cuideoidh an saintaithí agus an gaol atá ag an scoil le clann agus le grúpaí pobail dul i ngleic leis an ngéarchéim. Beidh tionchar ag an gcaidreamh seo ar dhearcadh na clainne i leith na scoile i rith na géarchéime. Dá bhrí sin tá sé an-tábhachtach go gcaithfí leis an gclann go tuisceanach agus go mothálach.
Freagrachtaí Coiscthe 
• Beidh an gaol atá cruthaithe ag an duine seo leis an gclann cheana féin an-úsáideach ag an bpointe seo
• Nuair atá caidreamh gairmiúil á chothú le gníomhaireachtaí sa phobal cuideoidh an duine seo leis an bhfoireann géarchéime liosta a chur le chéile de dhaoine agus de ghrúpaí dá leithéid
• Is féidir seimineáir feasachta a eagrú ar chaillteanas, bás agus féinmharú do thuismitheoirí mar aon le cláir tuismitheoireachta a mbeadh d’aidhm acu scileanna tuismitheoireachta a fhorbairt.

Freagrachtaí Idirghabhála 
• Tar éis don phríomhoide an chéad teagmháil a dhéanamh leis an gclann, déanfaidh an ball foirne a bhfuil an ról idirchaidrimh aige/aici aon chomhordú eile leis an gclann, mar go gcuireann sé brú ar an gclann má bhíonn orthu an cheist a phlé leis an iliomad duine
• I gcomhar leis an séiplíneach, rachaidh an duine seo i gcomhairle leis an gclann maidir le socruithe na sochraide
• Is féidir cúnamh a thabhairt nuair atá teagmháil á dhéanamh le tuismitheoir aon dalta atá bainteach leis an ngéarchéim – b’fhéidir go gcaithfear litir a dhréachtú, treoirlínte a leagan amach d’fhiosrúcháin ghutháin nó cruinnithe a eagrú le tuismitheoirí atá imníoch
Freagrachtaí Iarchúraim 
• Tacaíocht leanúnach a chur ar fáil do chlann an dalta básaithe – cuairt a thabhairt orthu sna seachtainí i ndiaidh na sochraide agus ag amanna suntasacha i rith na bliana
• Bíodh an chlann páirteach, mar is cuí, ina aon liotúirge / searmanas scoile i gcuimhne an dalta básaithe
• Tairg an chlann a chur i dteagmháil le grúpaí tacaíochta sa phobal ar nós Beginning Experience, Barnardos, Rainbows, Samaritans
• Páirt a ghlacadh sa mheastóireacht ar an straitéis sofhreagrachta géarchéime
Nuair a thiteann géarchéim amach uaireanta léiríonn na meáin chumarsáide spéis agus caithfear déileáil leis an spéis seo go cúramach, chun go dtugtar tacaíocht don chlann seachas a mhalairt. Beidh freagracht thábhacht ar an duine ar an bhfuil an ról cumarsáide, tacú le baill eile den fhoireann géarchéime cumarsáid a dhéanamh leis an bhfoireann, le tuismitheoirí agus le daltaí. Caithfidh an duine a roghnaítear don ról seo a bheidh compordach ag labhairt in agallaimh ar an teilifís nó ar an raidió – ar eagla go mbeadh gá lena leithéid, agus ní cóir ach don duine sin nó don phríomhoide teagmháil a bheith acu leis na meáin chumarsáide. Ba chóir go mbeadh ar chumas an duine seo preas ráiteas a scríobh agus ráitis eile a eisiúint thar cheann phobal na scoile.

Freagrachtaí Coiscthe 
• Gaol a chruthú agus a chothú le hionadaithe éagsúla sna meáin chumarsáide, sula dtiteann géarchéim amach. Éascóidh sé seo an chumarsáid nuair a tharlaíonn géarchéim agus feidhmeoidh na nósanna imeachta níos éifeachtaí
• A fháil amach cén sórt eolais ar féidir leis an meáin chumarsáide teacht air i gás géarchéime
• Bíodh bunchóip de phreas ráiteas réidh ar féidir a leasú ag brath ar an gcomhthéacs
Freagrachtaí Idirghabhála 
• I gcomhar leis an bhfoireann géarchéime, preas ráiteas beacht a chur le chéile a chuireann chomhbhrón agus brón na scoile in iúl agus a chuireann síos ar na céimeanna sofhreagrachta atá sa tsiúl ag an scoil  
• Caithfear príobháideacht chlann an duine básaithe a chosaint agus dá bhrí sin caithfear a chur ina luí ar mhúinteoirí agus ar dhaltaí eile sa scoil gan dul i dteagmháil leis na meáin chumarsáide in aon chor
• Bíodh seomra curtha ar leataobh inar féidir le tuairisceoirí / iriseoirí teacht le chéile agus inar féidir le hionadaí na scoile labhairt leo. Caithfear a chinntiú nach bhfuil teacht ag na meáin chumarsáide ar an gcuid eile den scoil
• Caithfidh an scoil feidhmiú láithreach maidir leis na meáin, chun nach mbeidh seans acu eolas nach bhfuil fíor a bhailiú ó fhoinsí eile
• Cúnamh a thabhairt nuair atá an scoil ag dul i dteagmháil le tuismitheoirí, le daltaí agus leis an bhfoireann. 
• Comhordú a dhéanamh ar an gcur chuige a ghlactar ar bord maidir le fiosrúcháin ghutháin ó thuismitheoirí nó ó dhaoine eile.
Freagrachtaí Iarchúraim 
Athbhreithniú agus meastóireacht a dhéanamh ar an ról cumarsáide i sofhreagracht na scoile i gcás géarchéime. Mar chuid den athbhreithniú sin d’fhéadfaí an deis a thapú oideachas a chur ar na meáin chumarsáide conas tuairisciú go tuisceanach agus go mothálach ar ábhair íogair ar nós féinmharú.


	

	

	

	Dul i nGleic le Tráma - Treoirlínte
Cabhróidh na treoirlínte seo a leanas agus straitéisí á leagan amach maidir le tráma.  Beidh ar pholasaí scoile ar an ábhar treoirlínte mar seo a chur san áireamh nuair a tharlaíonn a leithéid d’eachtra.
1. Fíricí a chruthú



2. Creat Oibre le Feidhmiú go Práinneach



3. Eolas a chur ar fáil

4 Bearta Gearrthréimhseacha
Daltaí:
Foireann
Tuismitheoirí


















Sochraidí.
Bearta Meántréimhseacha agus Fadtréimhseacha.






















Athbhreithniú
Liosta Teagmhálaithe
Tá sé riachtanach go bhfuil an t-eolas cruinn ceart ag an scoil maidir le heachtra.  Mar sin tá sé tábhachtach go dtagann an fhoireann shinsearach agus an fhoireann géarchéime le chéile le fíricí a chruthú – b’fhéidir go gcaithfí dul i dteagmháil le hospidéil, Gardaí, tuismitheoirí.  

Caithfidh an dá ghrúpa seo aontú ar phlean gníomhaíochta práinneach. Ba chóir a chinntiú:
• go bhfuil scoláirí agus an chuid eile den fhoireann ar an eolas 
• go ndéantar teagmháil le tuismitheoirí
• go dtugtar cuairt ar bhaile an té atá básaithe
• go reáchtáiltear tionól sa scoil
• go leathnaítear amach an fhoireann tréadchúraim
• go gcuirtear gníomhairí eile ar an eolas 
• go gcuirtear caidreamh ar bun leo siúd ag suíomh na timpiste (sa chás go dtarlaíonn géarchéim taobh amuigh den scoil)
• go n-aontaítear ráiteas coiteann maidir le géarchéim
• go ndáiltear tascanna taobh istigh den ghrúpa
Tá sé riachtanach go bhfaigheadh siad siúd a bhfuil aon eolas uathu an t-eolas sin chomh luath agus is féidir.  Cabhraíonn sé má tá ráiteas coiteann aontaithe nuair atáthar ag cur scoláirí agus daoine eile ar an eolas.  Cuirfidh a leithéid de ráiteas stop le ráflaí. Déan iarracht an fhoireann a chur ar an airdeall agus ar an eolas ar dtús.  Más féidir ar chor ar bith ba cheart scoláirí a chur ar an eolas ag an am céanna agus i ngrúpaí nach bhfuil níos mó ná méid ranga.  Ba cheart go ndéanfaí an ráiteas:
• ar bhealach mothálach
• leis na fíricí mar a sheasann siad
• le heolas ar na tacaí atá ar fáil
• le soiléiriú ar an ngníomhú atá beartaithe
Sa chás gur tharla timpiste ar thuras scoile, beidh ráiteas ag teastáil uathu siúd a bheidh ag glaoch ar ghaolta.  B’fhearr go mbeadh grúpa páirteach ionas go mbeadh gach duine atá bainteach leis an eachtra curtha ar an eolas ag an am céanna, más féidir. Nuair atáthar ag dul i dteagmháil le tuismitheoirí:
• tairg aon chabhair phraiticiúil riachtanach – córas iompair, uimhreacha ghutháin, ainmneacha teagmhála
• fiafraigh an bhfuil an tuismitheoir ina (h)aonar nó an bhfuil tacaíocht de dhíth
• cinntigh leis an tuismitheoir go bhfuil an t-eolas tugtha tuigthe go hiomlán
• cabhróidh sé leis na tuismitheoirí má tá siad ar an eolas faoi thráma nuair a ghabhfaidh siad i dteagmháil lena bpáiste níos faide anonn.
Idirchaidreamh leis an bpreas: Má tá fiosrúcháin chun teacht ón bpreas, ba chóir don scoil duine amháin a ainmniú le gach teagmháil a dhéanamh leis an bpreas. Seo a leanas cúpla pointe tábhachtach nuair atá preas ráiteas á ullmhú:

• ba chóir tús áite a thabhairt do mhothúcháin na ndaoine a dtéann an ghéarchéim i gcion orthu  
• ní cóir ainmneacha, seoltaí ná uimhreacha gutháin a scaoileadh leis an bpreas 
• ba chóir brath ar an fíricí agus ná déan tabhair riamh buille faoi thuairim 
• bí réidh don cheist dheacair agus bíodh freagra réidh agat 
• aontaigh am rialta leis an bpreas ina dtabharfar eolas dóibh faoin ngéarchéim  
• aimsigh áit ar leith ina labhrófar leis an bpreas (mar shampla seomra ar leith)
Daoine eile a chur ar an eolas: Nuair is féidir, cuir cathaoirleach an Bhoird Bainistíochta ar an eolas agus déan cinneadh cruinniú éigeandála an bhoird a reáchtáil más gá. Cuir comhlacht árachais na scoile (& gníomhairechtaí cuí eile) ar an eolas, má cheapann tú go bhfuil sé oiriúnach.
Braitheann na bearta a chuirtear i bhfeidhm ar an sórt géarchéime atá i gceist. Is féidir na bearta sin a rangú mar seo a leanas: 


• atmaisféar a chruthú inar féidir le daoine labhairt faoin eachtra go hoscailte. Chun é seo a chur i bhfeidhm caithfidh an fhoireann agus daoine eile a bheith sásta bheith ar fáil. Caithfear a bheith tuisceanach don méid ama a bheidh de dhíth dá leithéid. Is gá a bheith cúramach, áfach, go mbíonn cothromaíocht ann idir gnáthchúrsaí laethúil na scoile agus tacaíocht phearsanta a bheith ar fáil do na daltaí.
• An rud is tábhachtaí a bheadh de dhíth ar na daltaí ná go n-éistfí leo. Sa mhéid sin caithfidh an scoil córas tacaíochta a chur ar bun do dhaltaí. I gcóras tacaíochta dá leithéid bheadh foireann atá sásta agus ábalta tacaíocht a thabhairt, daoine gairmiúla ó lasmuigh den scoil nuair is gá, am agus acmhainní na scoile, bealach inar féidir le gach daoine tacaíocht a thabhairt dá chéile agus athbhreithniú ar an gcóras.
• bheadh teagmháil leis an mbaile tábhachtach ag tús na géarchéime. Tá sé riachtanach go mbeadh tuismitheoirí in ann teagmháil a dhéanamh leis an scoil má tá eolas acu a chuideodh leis an scoil cúram a dhéanamh dá bpáiste.
• Rannpháirtíocht na ndaltaí i sochraid nó ina aon seirbhís eile. Bheadh gá cuireadh a fháil dá leithéid agus ansin bheadh gá le pleanáil agus le hathbhreithniú. Bheadh ar an scoil a chinntiú leis an gclann má tá a leithéid le titim amach, chaithfí am a chur ar leataobh chun ullmhú dó agus ar deireadh ba chóir athbhreithniú a dhéanamh ar an imeacht.
• Caithfear cúram a dhéanamh má tá imní nó buairt le tabhairt faoi deara sna daltaí. Ní gá go mbeadh an bhuairt seo i gcónaí bainteach le tráma. Ach caithfear a bheith ar an airdeall, áfach. Comharthaí dá leithéid ná iompar a bheadh as an ngnách don dalta áirithe sin, mar shampla dalta a bheith níos ciúine ná mar is gnách. Tá sé riachtanach go gcinnteodh ball foirne leis an gcuid eile den fhoireann gur thugadar siúd na comharthaí seo faoi deara freisin.
• caithfear ‘cead’ a iarraidh ar dhalta má táthar chun a m(h)othúcháin a phlé i leith géarchéime. Bheadh comhairleoir na scoile lárnach i bhfreastal ar riachtanais indibhidiúla na ndaltaí.
• ba chóir go mbraithfí go bhfuil an saoirse ann mothúcháin a léiriú – seo mothúcháin nádúrtha. Caithfidh an scoil a chinntiú go gcruthaítear a leithéid d’atmaisféar.
• cé nach mbeadh daltaí áirithe bainteach go díreach le tráma, ní hé sin le rá nach gcuirfeadh an tráma isteach orthu. Is féidir gach éinne a chur san áireamh sa chomhbhrón – cártaí a scríobh nó freastal ar shochraid / ar sheirbhís.
• ba chóir na tacaí go léir atá ar fáil do na daltaí a chur i gcuimhne dóibh go rialta – mar go gcuirfidh tráma isteach ar dhaltaí ag amanna agus i mbealaí éagsúla.
• dírigh ar chairde an dalta – tabharfaidh siad seo an tacaíocht is mó dóibh. Uaireanta ní theastóidh ó dhalta labhairt le duine fásta agus beidh sé/sí ag brath ar a gcairde. Beidh tacaíocht ag teastáil ó na cairde sin dá réir. 

Bíonn gá ag an bhfoireann a mothúcháin a chur in iúl i ndiaidh tráma freisin. D’fhéadfaí tacaí mar seo a leanas a thairiscint: foireann tréadchúraim; sonraí teagmhála do chúnamh gairmiúil; deasghnátha foirne; cruinniú ceisteanna agus freagraí don fhoireann; ceistneoir rúnda chun riachtanais na foirne a mheas.
• caithfear cúram a dhéanamh d’aon bhall foirne atá bainteach go díreach leis an tráma agus a chinntiú go dtugtar tacaíocht dóibh.
• ní cóir brú a chur ar aon bhall foirne nach mian leo a bheith páirteach i gníomhaíocht na scoile i leith géarchéime.
• má tá baill foirne imníoch faoi dhaltaí ar leith / nó éinne eile, ba chóir go mbeadh cúnamh gairmiúil ar fáil dóibh chun cuidiú leo cúnamh a thabhairt do na daltaí sin.
• príomh-acmhainní na scoile sa ghearrthréimhse agus sa mheántréimhse ná an comhairleoir, an séiplíneach agus an fhoireann tréadchúraim. Caithfear acmhainní agus tacaíocht a chur ar fáil do na baill sin d’fhonn a gcuid oibre a chur i gcrích. Ba chóir go mbuailfidís leis an bpríomhoide ar bhonn rialta chun an dul chun cinn a mheas. Seo hiad an dream a dhéanfaidh idirchaidreamh leis an bhfoireann agus a thabharfaidh tacaíocht dóibh.
• caithfidh an príomhoide féin a chinntiú go bhfuil sé/sí ag fáil tacaíochta. Is féidir leis an ualach freagrachta a bhaineann le géarchéim a bhí millteach mór. Cé go mbíonn príomhoidí iontach praiticiúil go hiondúil, ag dul i ngleic le géarchéim sa scoil, fós féin caithfidh sé/sí a chinntiú go bhfuil sé/sí ag déanamh cúram dó/di féin agus go bhfaigheann sé/sí aon tacaíocht atá ar fáil dóibh laistigh de phobal na scoile. 


• beidh ról de shaghas éigin ag scoil tacú le tuismitheoirí nuair a thiteann géarchéim amach. Beidh an ról seo éagsúil ag brath ar an sórt géarchéime atá i gceist agus na hacmhainní atá ar fáil don scoil.
• bíodh duine sa scoil ar féidir le tuismitheoirí teagmháil a dhéanamh leis/léi, go háirithe maidir le monatóireacht ar dhul chun cinn a bpáistí.
• cuir tuismitheoirí i dteagmháil lena chéile, nuair is cuí.
• pléigh leis na tuismitheoirí / le coiste na dtuismitheoirí na bearta ar féidir a chur i bhfeidhm chun tacú leis na daoine atá bainteach leis an ngéarchéim
• bíonn comhordaitheoir baile-scoile an-úsáideach sa chás seo, má tá a leithéid ar fáil.
• bíodh tuismitheoirí páirteach in aon seirbhís a bheadh ann i ndiaidh tragóide.
• déan cinneadh maidir leis an rannpháirtíocht a bheadh oiriúnach. Caithfear bheith i dteagmháil leis an gclann chun a chinntiú go mbeadh fáilte roimh an scoil freastal ar an tseirbhís/tsochraid.
• ullmhaigh na daltaí roimh an tsochraid. I roinnt cásanna seo an chéad uair go mbeadh brón / tragóid dá leithéid i saol na ndaltaí. Bíodh plé ann leis na daltaí i ndiaidh na sochraide.
• cuidigh leis na daltaí cártaí nó teachtaireachtaí comhbhróin a scríobh, más mian leo. Bheadh teachtaireacht dá leithéid ón bhfoireann / scoil iomlán cabhrach freisin.

• seol bláthanna ón scoil, má tá sé oiriúnach, agus ba chóir go mbeadh aon teachtaireacht ag gabháil leo lámhscríofa.
• más féidir, ba chóir d’ionadaithe ón scoil cuairt a thabhairt ar theach na clainne. Más mian le daltaí ón scoil cuairt a thabhairt ar an teach, cuir glaoch gutháin ar dtús chun é sin a chinntiú. Uaireanta ní bheadh a leithéid oiriúnach.

Seo a leanas cúpla moladh sa bhreis:
• bíonn riachtanais éagsúla ag gach dalta éagsúil agus iad ag filleadh ar scoil i ndiaidh timpiste mhór nó bás sa chlann. Beidh an fhoireann tréadchúraim úsáideach anseo chun riachtanais tacaíochta gach dalta ar leith a mheas. Ba chóir monatóireacht a dhéanamh ar - chaidreamh an dalta lena c(h)omhghleacaithe agus le múinteoirí; nach mbíonn an dalta taobh thiar in obair acadúil agus obair eile; nach dtarraingíonn siad siar ó bheith páirteach i ngníomhaíochtaí eischuraclaim.
• d’fhéadfaí ócáid speisialta a reáchtáil i gcuimhne an duine básaithe, a rachadh chun sochair an ranga áirithe a ndeachaigh an tragóid i gcion air.

• tairg ceardlanna Rainbows/Spectrum/Beginning Experience/Bernados do na daltaí.
• cuideoidh sé go mór leis an scoil má dhéanann an fhoireann tréadchúraim athbhreithniú rialta ar riachtanais na ndaltaí, na foirne agus na dtuismitheoirí maidir le tráma.

• athbhreithniú ar sholáthar curaclaim, ar thraenáil shainiúil na foirne agus ceangail le gníomhaireachtaí seachtracha i réimsí caillteanais, báis agus géarchéime.
• má tharlaíonn bás eile i bpobal na scoile, déan cúram ar leith díobh siúd a bhí bainteach leis an mbás deireanach – is féidir leis seo a bheith an-dian orthu.
• seirbhís chuimhneacháin bhliantúil i gcuimhne gach duine as pobal na scoile a fuair bás. Ba chóir iarraidh ar na daltaí, an fhoireann agus ar thuismitheoirí ainmneacha na ndaoine a scríobh síos ar mhian leo a thabhairt chun cuimhne.
• d’fhéadfaí crann, gairdín speisialta nó píosa ealaíne a thiomnú dóibh siúd go léir a fuair bás. 


Tá sé rí-thábhachtach go ndéanfaí ath-mheas ar nósanna imeachta ag eascairt as taithí. Caithfear polasaithe agus nósanna imeachta a mheas maidir le héifeacht tar éis don scoil iad a chur i bhfeidhm. Cuideoidh an taithí seo le scoileanna agus le daoine gairmiúla eile sa todhchaí.
Bíonn liosta teagmhálaithe tábhachtach in am an ghátair. Ba chóir go mbeadh liosta dá leithéid ann & éasca teacht air agus ba chóir go ndéanfaí nuashonrú air go rialta.


	

	

	

	Critéir d’fhorbairt Polasaí
Moltar go gcomhlíonfadh scoileanna na critéir seo ina bhforbairt polasaí.  Is féidir díriú ar na critéir seo a leanas, go háirithe:
Ábhar an Pholasaí







Rólanna agus Freagrachtaí
Critéir rathúlachta

Modhanna monatóireachta

Modhanna athbhreithnithe
Clár ama
Clár Feidhmithe

Críoch
Dearbhaigh cé dó a sholáthraíonn an polasaí, ag tabhairt le fios tuairimíocht na scoile sa réimse polasaí seo.  Cuimsíonn ábhar an pholasaí treoirlínte ginearálta.  Ba cheart go leanfadh clár mionsonraithe é maidir le cur i bhfeidhm an pholasaí.  Sa Pholasaí Géarchéime, céard iad na heilimintí a chaithfear a chur i ngníomh lena éifeacht a chinntiú? céard iad na céimeanna a chaithfear a thógáil? céard iad na hacmhainní atá ar fáil, céard iad na hacmhainní atá de dhíth?


Céard iad na freagrachtaí atá ar na dreamanna éagsúla i bpobal na scoile i bhforbairt, i gcur i ngníomh agus i measúnú an pholasaí?
Céard iad na táscairí a dhéanfaidh tomhais ar dhul chun cinn an pholasaí
Cé a dhéanfaidh céard, agus cén uair, le dearbhú cén chaoi a bhfuil an polasaí ag feidhmiú?
Cé a dhéanfaidh céard, agus cén uair, le monatóireacht a dhéanamh ar dhul chun cinn an pholasaí agus cé a gheobhaidh amach más gá athruithe a dhéanamh air.
Cén uair a dhéanfar dáileadh ar an bpolasaí críochnaithe, cén uair a chuirfear an polasaí i bhfeidhm, cén uair a dhéanfar athbhreithniú air?
Céard iad na modhanna sonracha is gá le soláthar an pholasaí a chur i bhfeidhm?  Cé a bheartóidh na modhanna?  Cén uair?  Cén chaoi a ndéanfar dáileadh ar na sonraí orthu siúd atá bainteach leis?  Cé a chuirfidh na modhanna oibre seo i gcrích agus iad beartaithe?
Le tuilleadh eolais a fháil téigh go dtí suíomh gréasáin an SPDI: 
http://www.sdpi.ie/
Táthar ag súil go mbeadh an méid atá thuasluaite mar thacaíocht i gcás tragóide i do phobal scoile.  Tá sé tábhachtach a mheabhrú nach féidir leis na treoirlínte seo áit na dtréithe is riachtanaigh a thógáil agus duine ag déileáil le ceisteanna chomh pearsanta le féinmharú, bás agus caillteanas, sé sin:
- an cúram, aire agus comhbhá a thugaimid dá chéile.



	

	

	

	Seoltaí Úsáideacha agus Tagairtí Ábhartha
Seo sampla as an méid mór grúpaí atá ar fáil sa réimse seo.














































Tuilleadh ábhar léitheoireachta
Bás agus Cailliúint  












































Féinmharú



































Sofhreagairt ar Ghéarchéim. 



















Acmhainní Úsáideacha eile.
The Bereavement Counselling Service
Sr. Bhaile Átha Cliath, Baile Dúill, Co. Átha Cliath. Guth: 01-8391766

THE COMPASSIONATE FRIENDS
Eagraíocht de thuismitheoirí méala a thairgeann tacaíocht.  Tá sé ar fáil do thuismitheoirí a chaill páiste d’aois ar bith
Baile Átha Cliath Guthán: 01-8322197
Dún na nGall Guthán: 075-41493
Corcaigh Guthán: 021-291892
An Clár Guthán: 065-20024
Cabhán Guthán: 049-38436


Irish Friends of the Suicide Bereaved 
Grúpa tacaíochta do lucht méala féinmharaithe. P.O. Box 162, Corcaigh. Guthán: 021-294318


Solas – Comhairliú Pháistí Méala 
Seirbhís Chomhairliú Lucht Méala do pháistí agus a gclanna tar éis báis tuismitheora, cúramóra nó deartháir/deirfiúr.  Barnardo’s, Cearnóg Theampaill Chríost, BÁC 8. Guthán: 01-4540355


Na Samaratánaigh 
Breathnaigh sa leabhar teileafóin don tseirbhís áitiúil. Ceannáras: 112 Sr. Mhaoilbhríde, BÁC 1. Guthán: 1850 609090


Irish Sudden Infant Death Association 
Brainsí Náisiúnta. Ceannáras: Teach Carmichael, Sr. Brunswick Thuaidh, BÁC 7. Guthán: 01-8747007.


Foras Ospíse na hÉireann
Eagraíocht fíor-thábhachtach. Ceann oifig: 9 Plás Mhic Liam, BÁC 2. Guthán: 01-6765599.


Grúpaí ‘Beginning Experience’  
Grúpa náisiúnta a chuireann deireadh seachtainí ar fáil do lucht méala.  Tá baint ag an ngrúpa The Young Adult Beginning Experience (YABE) leo. Seoladh Bhaile Átha Cliath: St Audoen’s, Sr. Ard, BÁC 8. Guth.: 01-6791018.

Ar lean tá rogha de roinnt den ábhar atá ar fáil agus tá tagairtí do leabhair a luadh sna treoirlínte thuasluaite.
Living with Death le Judith Bisignano. Good Apple USA 1991.
Leabhar oibre do pháistí idir 12-15bl d’aois.

The Grieving Child - A Parents Guide le Helen Fitzgerald. Simon & Schuster New York 1992.
Lámhleabhar iontach do thuismitheoirí agus do dhaoine fásta a bhfuil cúram orthu.

Good Grief: Talking and Learning about Loss & Death le Barbara Ward & Janice Houghton. White Cresent Press Luton 1987.
Pacáiste a phléann gnéithe a bhaineann le bás agus cailliúint.

The Mourning Handbook le Helen Fitzgerald. Simon & Schuster New York 1994.
Acmhainn chuimsitheach.

Death and Dying: A Resource Pack Curtha le chéile ag Nóirín Hynes agus Margarita Synnott. Ar fáil ó MREI, Marino Institute of Education, Ascaill Uí Ghríofa, BÁC 9.
Acmhainn luachmhar go háirithe do mhúinteoirí Teagasc Creidimh.

When Someone Close Dies. Ar fáil ón Roinn Oibre Shóisialta Shláinte, Ospidéal Beaumont, BÁC 9. Guthán: 01-8093290

Death - Helping Children Understand. Ar fáil ó Solas, Bernardo’s, Cearnóg Theampaill Chríost, BÁC 8. Guthán: 01-4540355

How it Feels when a Parent Dies le Jill Krementz. Victor Gollancz London 1988.
Acmhainn iontach do ghrúpa méala scoláirí.

The Chaplain - A Faith Presence in the School Community le Luke Monahan & Caroline Renehan. Columba Press BÁC 1998.
Tá caibidil an-úsáideach ann a dhéileálann le bás agus méala i suíomh scoile.
Sorry for Your Trouble - Helping the Bereaved: Caiséad le Christy Kenneally. 
Acmhainn phearsanta fíormhaith

Communicating with the Sick and Dying: Caiséad le Christy Kenneally.
Tugann Christy léargas fíorluachmhar ar an ábhar. Tá an dá chaiséad seo ar fáil ó Veritas. 

Echoes of Suicide curtha in eagar ag Siobhan Foster-Ryan agus Luke Monahan. 2001 Veritas: BÁC. Sraith acmhainní le tagairtí ar leith do scoileanna.
Suicide Among Young People. Northern Ireland Guidelines. 1996. ISBN 1 897592 051
Acmhainn an-soiléir agus praiticiúil do shofhreagairt uile-scoile ar an ábhar seo.
W.I.N.N. Against Suicide le Robert Nelson jr R&E Publishers California 1993.
Cur síos gairid ar fhíricí faoi agus sofhreagairt ar fhéinmharú.

Suicide and the Inner Voice le Robert Firestone. SAGE Publications London 1997.
Imleabhar an-chríochnúil ar an ábhar.

Suicide and the Irish le Michael Kelleher. Mercier: ISBN 1 85635 149 1
Staidéar cuimsitheach.

Suicide: The Irish Experience le Sean Spellissey. On Stream Cork 1996.
Staidéar cuimsitheach i gcomhthéacs na hÉireann.
A Special Scar: The Experiences of People Bereaved by Suicide le B. Allison Wertheimer. Routledge London 1991.
Bunaithe ar staidéar a déanadh ar 50 duine de lucht méala – tairgeann sé cúnamh praiticiúil
The Long Sleep: Young People and Suicide le K. Hill. Virago London 1995.
Staidéar maith ar an ábhar seo.

Suicide, Bereavement and Loss: Perspectives and Responses curtha in eagar ag Luke Monahan. 1999: Irish Association of Pastoral Care in Education, Dublin: 1999.
Le hacmhainní a chabhródh le scoileanna atá ag déileáil le tráma.
Wise Before the Event - Coping with Crisis in Schools le William Yule agus Anne Gold. Calouste Gulbenkian Foundation London 1993. Dáileachán ag Turnaround Distribution Ltd.
Lámhleabhar gairid iontach do scoileanna.

Guidelines for Schools on how to Respond to the Sudden Unexpected Death of a Student. ASTI 1997.
Lámhleabhar praiticiúil atá an-úsáideach do scoileanna.

In the Event of a Tragedy - A Response. Ar fáil ó Bhord Sláinte an Iar-thuaiscirt, Manorhamilton, Co Liatroma. Guthán: 071-60222.

Children in Crisis: A Team Approach in the Schools le Sharon Morgan. Tavior & Francis Ltd London 1985. 
Plé ar ghéarchéimeanna a mbíonn ar pháistí dul i ngleic leo sa tsochaí seo ar nós, bás, dúlagar agus féinmharú.


Adolescent Problems le Doula Nicolson & Harry Ayers. David Foulton Publishers 1997.
Lámhleabhar praiticiúil do thuismitheoirí agus do mhúinteoirí.

The Year Head: A Key Link in the School Community le Luke Monahan. Cumann na hÉireann do thréad chúram oideachais, BÁC 1998.
Staidéar ar an ról lárnach seo i scoil thréadach.

Emotional Problems in Children and Young People le L. Winkley. Cassell London 1996.
Soiléiriú maith ar réimse leathan ábhar.

Barnardos. (1999). Responding to youth suicide and attempted youth suicide in Ireland: Barnardos Policy Briefing 1.
Department of Education, Northern Ireland. (1996). Suicide among young people: Managing the issue in schools.
Hill, K., Hawton, K., Malmberg, A. & Simkin, S. (1997). Pacáiste eolais méala do lucht méala féinmharaithe nó bás tobann eile. Londain. Coláiste Ríoga Síciatraithe
Cumann Múinteoirí Éireann & Cumann Múinteoirí Uladh: When tragedy strikes: Treoirlínte do  bhainistiú éifeachtach ar eachtra criticiúil i scoileanna.  New Jersey Adolescent Suicide Prevention Project. (1997). Bainistiú caillteanas tobann trámach i scoileanna. Maureen M. Underwood & Karen Dunne-Maxim.



	

	

	

	I.A.P.C.E

Chuir Cumann Tréadchúraim Oideachais na hÉireann an t-ábhar ar fáil do na treoirlínte polasaí seo.  Is eagraíocht dheonach neamh bhrabaigh í a thugann tacaíocht do mhúinteoirí agus do phobail scoile in oideachas tréadach.  Is baill iad os cionn 350 iarbhunscoil in Éirinn.  Tá na seirbhísí ar fáil do gach scoil le rátaí speisialta do na baill.  Cuireann an cumann cúrsaí, cláir, comhdhálacha agus foilseacháin ar fáil i réimsí éagsúla tréadacha.  Le tuilleadh eolais a fháil ar sheirbhísí agus ar bhallraíocht téigh i dteagmháil le: Oifig IAPCE, Institiúid Oideachais Marino, Ascaill Uí Ghríofa, BÁC 9. Guthán: 01-8057785.


	

	

	

	Tacaíocht Dhlíthiúil – DLÍODÓIRÍ, ARTHUR O’HAGAN

IARCHÚRAM DO SCOILEANNA INDIBHIDIÚLA 
Tá sé aontaithe ag dlíodóirí Arthur O’Hagan tacaíocht iarchúraim a thabhairt do scoileanna i réimse forbartha polasaí, do scoileanna a dhréachtaíonn polasaithe, ach a bhfuil uathu go gceadófar iad go dleathach, sa chaoi is go bhfuil siad de réir riachtanais dhleathach agus deá chleachtais.
Beidh ar aon scoil a bhfuil uathu úsáid a bhaint as an tseirbhís seo é a dhéanamh ar bhunús dlíodóra/cliaint agus déanfaidh siad cumarsáid díreach leis an oifig Arthur O’Hagan
Tá sé luaite ag Arthur O’Hagan gur táille thart ar €125 - €150 ar gach aon pholasaí a bheidh i gceist (níl CBL rialtais san áireamh). Don táille seo táthar ag súil go seolfadh an scoil gach aon pholasaí chuig Arthur O’Hagan, go ndéanfaí staidéar ar an bpolasaí agus go gcuirfí comhairle ar an scoil an dteastaíonn aon leasú a dhéanamh agus sa chás go dteastaíonn go gcuirfí dréacht de na leasuithe seo ar fáil.  Tá sé inghlactha sa struchtúr táillí seo go mbeadh an scoil tar éis iarracht treoirlínte atá ar fáil a chur san áireamh (mar a mholtar sa cháipéis seo nó eile) agus nach mbeadh aon íocaíocht dhlíthiúil as an ngnáth i gceist.  I gcásanna eisceachtúla b’fhéidir go mbeadh ar scoileanna táille ar leith a aontú le Arthur O’Hagan.

